
Sunnudagurin 1. juli verður 
minningardagur teirra deyðu 
í ferðsluni. Hetta er eitt tiltak, 
sum Ingi Gunnarsson í Havn 
hevur tikið stig til – og sum 
hevur verið gjørt samanvið 

Ferðslutrygd og Føroya Ellis­
akførum seinastu árini.

Blómur verða lagdar 
á støð, har fólk eru deyð í 
ferðsluni fyri á tann hátt 
minnast tey deyðu og at 

fáa fólk at geva vandanum í 
ferðsluni ans.

Tvey fólk eru deyð í 
ferðsluni seinasta árið.

Leygardagin klokkan 11:30 
verður matiné í Havnar 
kirkju, har Angelika Niel¬sen, 
violin, og Anna Hüdepohl, 
akkordeon, framføra 
ymiskan tónleik, millum 
annað barokmusik og verk 
hjá føroysku tónaskøldunum 
Kim Kristensen.

Angelika Nielsen byrj­
aði sum fýra ára gomul at 

spæla violin. Á Tónlistar­
skólanum í Reykjavík, tók 
hon útbúgving sum violin­
lærari. Hon studeraði eisini 
á Musikhøgskolan i Malmø 
og hjá Sergej Azizian á kon­
servatoriinum í Keypmanna­
havn.

Umframt at vera virkin 
tónleikari í fjølbroyttum og 
ymiskum samanhangum, 

starvast hon eisini sum 
colourstrings-tónleikalær­
ari.

Anna Hüdepohl er út­
búgvin musikklærari og 
hevur solistutbúgving frá 
musikkonservatoriinum í 
Aarhus. Hon starvast í Føroya 
Musikkskúla og nýtir eisini 
colourstrings metoduna í 
sínari undirvísing.

Í dag kemur nýggja instru­
mentalfløgan hjá Beintu 
Háberg Jacobsen í handlar­
nar. Beinta spælir egin løg, 
gospelløg og klassiskan tón­
leik á klaveri. 

Jákup Zachariassen hevur 
framleitt fløguna og saman 
við føroyskum og íslendskum  
tónleikarum ríkað og prýtt 
hana við fleiri ymiskum 
ljóðførum. Ein sera gevandi 
og undirhaldandi fløga við 
góðum tónleiki, ið umfatar 
17 fjølbroytt løg.

Í sambandi við útgávuna, 
verður móttøka í Áarstovu 
fríggjadagin frá kl. 15:00 til 
17:00.

Angelika og Anna á 
matiné í Havnar kirkju

Beinta Háberg Jacobsen 
við nýggjari fløgu

Minnast tey deyðu í ferðsluni


